
	3.1
	Բովանդակություն 
	«Տեսնել մատներով» նախագիծը վիդեո ինստալացիա է հաշմանդամություն ունեցող մարդկանց՝ կույրերի մասին:Տեսանկարահանումների միջոցով անրադարձ կկատարվիհաշմանդամություն ունեցող մարդկանց խնդիրներին: 

Նախագծի ստեղծագործական գործունեությունը բաղկացած է երկու մասից: Նախ կլինեն վիդեո նկարահանումներ տեսողական խնդիր ունեցող մարդկանց ապրելակերպի մասին, որոնց միջոցով կծանոթանանք այդ մարդկանց ներաշխարհին, և այդ ընթացքում կարվի դիմանկարի էսքիզներ (դիմանկար ստեղծելիս անհրաժեշտություն է առաջանում ճանաչել և հաշվի առնել մարդու ոչ միայն ֆիզիկական, այլև հոգեկան առանձնահատկությունները): Կլինի 5- 7 պատմության տեսաձայնագրում՝ դաշնակահարների, շախմատիստների, գրադարանավարների, երգիչնեիր, մերսողների, բանաստեղծների, պարողների, համակարգչային գիտելիքներ դասավանդողների, սկսնակ թատերական ոլորտի ներկայացուցիչների և այլոց մասին, որոնց միավորում է նույն խնդիրը: Նրանք պատմելու են իրենց առօրյա կյանքից: Նկարահանվելու է այդ առօրյաից հատվածներ՝ 3-5 րոպե տևողությամբ: Խոսելու են իրենց հետաքրքրությունների, խնդիրների, երազանքների, զգացողությունների մասին: Տեսաձայնագրումները ունենալու են անգլերեն ենթագրեր:

Այնուհետև արվեստանոցային պայմաններում, էսքիզների հիման վրա, բրայլյան գրերի սկզբունքով կստեղծվեն այդ մարդկանց դիմապատկերները: Նրանք կկարողանան շոշափելով զգալ թղթի վրա ուռուցիկ արված իրենց դիմապատկերները: 

  Հատկապես ի ծնե կույրերի մոտ գոյություն ունի ձևավորված կարծիք, որ իրենք կարող են շոշափելով զգալ դիմաքանդակները, բայց երբեք հնարավորություն չենունենում շոշափել թղթի վրայի նկարը: Այդ իսկ պատճառով դիմանկարները դաջվելու են բուսական թելերից մշակված և միահյուսված բարակ թերթանման նյութի՝ թղթի վրա: 

Ընտրված նյութն ունի հոգեբանական նշանակություն, և այն հնարավորություն կտա ազատ երևակայությանը կոտրել կարծրատիպային մտածելակերպը: Այն մարդիկ, որոնց դիմանկարները կլինեն ցուցադրված, հնարավորություն կունենան իրենց դիմանկարը զգալ մատների ծայրերով: Նկարները որոշ չափով հայելու դեր կկատարեն և կստեղծեն ինքնաանրադարձի ընկալման հնարավորություն:


	3.2
	Նպատակ 
	Նախագիծն ունի ինֆորմացիա տարածելու բնույթ: Տեսողական խնդիր ունեցող մարդիկ տեղեկատվության որոշակի մաս ստանում են մատների ծայրերին գտնվող գերզգայուն զգայարանների միջոցով: Նրանք, ովքեր չեն տենում, կամ նույնիսկ չեն տեսել երբևէ, տեղեկատվություն են ստանում իրենք իրենց մասին՝ շոշափելով արվեստի աշխատանքները:
Այս նախաձեռնության նպատակներից մեկն այն է, որ արվեստի աշխատանքների միջոցով մարդկային փոխհարաբերությունները տեսողական խնդիր ունեցողի և չունեցողի միջև դարձնել բարիդրացական:
Նախագխծի նպատակը կայանում է նաև նրանում, որ բրայլյան գրերի սկզբունքով արված դիմանկարները կոտրեն կարծրատիպերը և թերարժեքության բարդույթը:

	3.3
	Անցկացման ժամկետ
	Նախագիծը տևելու է 3-4 ամիս:

1-ին ամիս- հետազոտություն, նախապատրաստական աշխատանքներ,  մասնակիցների  ընտրություն,

2-րդ ամիս- հարցազրույցներ, նկարահանումներ, էսքիզներ, մոնտաժ

3-րդ ամիս- արվեստանոցային աշխատանքներ

4-րդ ամիս-համադրում, ցուցահանդես

(Ցանկալի է սկսել սեպտեմբերին)

	3.4
	Անցկացման վայր
	Նկարահանումները տեղի են ունենալու Երևանում: Նախատեսվում է նաև հանդիպում Լեռնային Ղարաբաղում, որտեղ կան պատերազմի հետևանքով կուրացած մարդիկ:
Այնուհետև տեսաձայնագրումները և բրայլյան սկզբունքով դիմանկարները կցուցադրվեն ցուցասրահում (համագործակցությունը ՀԲԸՄ տարածքում ցուցադրելու համար ընթացքի մեջ է):

	3.5
	Ակնկալվող արդյունքներ 
	Նախագծի իրականացումը հնարավորություն կտա առաջին հերթին՝ տեսողական խնդիր ունեցող մարդուն ինքնաանդրադարձի, ինքն իրեն ընկալելու և ընդունելու միջոցով ինքնավստահություն ձեռք բերելուն, որը կարտահայտվի իր առօրյա գործունեության մեջ, երկրորդ՝ կնպաստի կույրերի և տեսունակ մարդկանց բարիդրացիական փոխհարաբերություններին, և երրորդ՝ կլուսաբանի կույր մարդկանց խնդիրները, որի արդյունքում գուցե դրանք գործնական լուծում ստանան:

  Որպես արդյունավետության գնահատման չափանիշ կանցկացվի թեստային սոցհարցում կույրերի հետ նախագծի սկզբում և վերջում:
Այս փորձառությունը կնպաստի ժամանակին զուգընթաց տարբեր ոլորտներում ծավալել այլ ստեղծագործական գործունեություններ, օրինակ տեսողական խնդիր ունեցողների համար արտ-թերապիա արվեստանոց ստեղծելուն:
Աշխատանքները կարող են տեսնել մատներով նաև այլ երկրում բնակվող մարդիկ: Նախագիծը կարող է ունենալիր ստեղծագործականուղին արտերկրում:

